
Lënda:	           Kthim përgjigje

Drejtuar :      Z. Taulant Koplikaj, Emisioni “PIRANJAT”


Në përgjigje të kërkesës Tuaj për informacion, ju informojmë si më poshtë vijon:

Fillimisht, vlerësojmë të nevojshme të sqarojmë se Autoriteti Portual Durrës(APD) nuk është palë kontraktore në Marrëveshjen Kuadër të miratuar me Ligjin nr. 79/2022 dhe nuk është subjekti zhvillues i projektit “Marina & Jahtet e Durrësit”. APD nuk ushtron funksione projektimi, ndërtimi, mbikëqyrjeje teknike apo administrimi të projektit dhe nuk është autoriteti kompetent për vlerësimin teknik të objekteve të zhvilluara në kuadër të këtij investimi.
Projekti zhvillohet në zbatim të Ligjit nr. 79, datë 24.11.2022, “Për miratimin e Marrëveshjes Kuadër ndërmjet Këshillit të Ministrave të Republikës së Shqipërisë dhe shoqërive përkatëse, në lidhje me projektin e investimit strategjik “Marina & Jahtet e Durrësit”, si dhe në përputhje me aktet, marrëveshjet dhe dokumentacionin zbatues që burojnë prej tij.
Marrëveshja Kuadër është lidhur ndërmjet Këshillit të Ministrave të Republikës së Shqipërisë, “Eagle Hills Real Estate Development” sh.p.k., “Albanian Seaports Development Company” sh.a. dhe NSHMI Development L.L.C., dhe është botuar në Fletoren Zyrtare nr. 173, datë 22.12.2022. Ky akt përbën bazën kryesore ligjore dhe institucionale për zhvillimin, ndjekjen dhe zbatimin e projektit strategjik.
Në këtë kuadër, shoqëritë Albanian Seaports Development Company sh.a., me 33% të aksioneve dhe Eagle Hills Real Estate Development, me 67% të aksioneve, kanë krijuar shoqërinë “Durrës Marina” sh.a., e cila është subjekti zhvillues i ngarkuar me realizimin e projektit “Marina & Jahtet e Durrësit”. Për rrjedhojë, çështjet që lidhen drejtpërdrejt me administrimin teknik, financiar, tregtar, operacional dhe ndërtimor të projektit janë, sipas natyrës së tyre, në përgjegjësi të shoqërisë “Durrës Marina” sh.a.
Gjithashtu, me VKM nr. 115, datë 01.03.2023, pronat shtetërore të përfshira në projekt janë transferuar në pronësi të ASDC-së për realizimin e projektit strategjik. Në këto kushte, APD ushtron vetëm të drejtat që burojnë nga cilësia e aksionarit të vetëm të ASDC-së dhe funksionet e tij si autoritet portual sipas legjislacionit në fuqi.
Për rrjedhojë, për sa i përket pyetje të adresuara, Autoriteti Portual Durrës nuk disponon informacionin e kërkur, pasi këto çështje nuk bëjnë pjesë në kompetencat ligjore dhe funksionale të APD-së. Për informacion më të detajuar mbi këto elemente, kërkuesi mund t'u drejtohet subjekteve kompetente që ushtrojnë funksione të drejtpërdrejta në zhvillimin dhe administrimin e projektit. 
Duke ju falenderuar për bashkëpunimin dhe në përputhje me dispozitat e ligjit nr.119/2014 “Për të drejtën e informimit”, shprehim gatishmërinë tonë nëse lind nevoja për sqarime të mëtejshme.



Me konsideratë të veçantë,



Koordinatori për të Drejtën e Informimit në APD

